
Yeesu ˆnaagenderera okwiyigisya ˆnaayika ati, 
“Musige okusurumbara mu-myoyo jeemwe, mwikirisye 
Nyamuwanga, ka wone munyiikirisye na anye. 
Mu-nju ya Raata waani bhuri-mo obhwikaro bhwafu. 
Araabha jitaakabheeye kutyo, naakabhabhwiriiye.” 



“Woori enigenda eyo okubheerabhira obhwikaro. 
Omwanya gunu nirimara okubheerabhira obhwikaro, 
niriija rindi okubhagega korereki anu niribha, emwe 
wone niwo muribha aamwi na anye.” 



Anye Yowana niri omuyiri waanyu mu-riikirisya. 
Echisangira aamwi mu-bhwigumiirisya 
ebhinyaasyo inguru ya Yeesu na 

obhukama bhwaye. 
Naariga nisirirwe 

                                                            kw-isinga rinu 
                                                            eritogwa ati 
                                                            Paatimo. 



꞉Naasirirwe kw-isinga eryo rwa omubhoywa 
ku-songa ya okuraasya omusango gwa 
Nyamuwanga na okusoosya 

obhubhambaasi
inguru ya Yeesu. 



Awoawo Mwoyo Mweru ˆneeka inguru yaani, 
nindora echitebhe cha ingʼoma mu-rwire eyo 
chiyanjirwe-ko omuunu. 



Niwo ninuungwa ebhibhumbwa bhyone mu-rwire eyo, 
ku-chaaro anu, mu-nyombe eyo na mu-nyanja 
nibhiimba aamwi, “Omwene unu 
eenyanjire ku-chitebhe cha 
ingʼoma, na Omwana wa Inaama, 
bhakusibhwe, bhayaanwe 
echibharo, bhayaanwe rikusyo 
na obhuturo 
akajaanende 
koone!”



Mbe, nindora omusi omweru, nigwo Yerusareemu 
inyaaya, nigwika okusooka mu-rwire ku-Nyamuwanga. 
Omusi ogwo gwariga gunojooribhwe rwa kutyo 
omwenga kaanojooribhwa inguru ya omurume waaye. 
Ninuungwa obhuraka obhunene okusooka ku-chitebhe 
chirya cha 
ingʼoma, 
nibhwayikaga 
ati, “Ringira!” 



“Obhwikaro bhwa Nyamuwanga nibhwo obhwikaro 
bhwa abhaanu wone. Ariikara aamwi na abhaanu, 
bharibha abhaana bhaaye, omwene wone aribha 
Nyamuwanga weebhwe.” 



Neeya maraayika urya ˆnaanyeeresya omusima gwa 
amanji ganu agasoosya obhuwanga. Omusima ogwo 
gwariga nigubharangirya rwa rirore na gwariga 
niguwurura okusooka mw-ifuufu rya echitebhe cha 
ingʼoma cha Nyamuwanga na Omwana wa Inaama. 



Omusi ogwo gutakukena esuubha ryake-mo amwi 
okwesi kwake-mo okubha rikusyo rya Nyamuwanga 
niryo erimirika-mo, na Omwana wa Inaama niwe idara 
yeende-mo. 



Nawe echiinu choonechoone chinu chiri echijabhi 
chitariingira mu-musi omwo noorwo na akatyari, 
noorwo omuunu woonewoone unu 
kaakora emisango jinu 
ejifuruurusya amwi ja 
orubheeyi. Tari bhanu 
bhariingira mu-musi 
omwo ni bharya era 
bhanu amasiina 
geebhwe gakaamirwe 
mu-chitabho cha 
obhuwanga cha 
Omwana wa Inaama.



“Aryeya amasiga geebhwe 
goone. Abhaanu bhatarifwa 
rindi noorwo okusurumbara. 
Bhataririra noorwo 
bhatarirwara, okubha emisango 
ja kara ejo jaaturire.”



Omusi ogwo, gutaribha-mo echiinu choonechoone 
chinu chiiyiimirwe na Nyamuwanga. Echitebhe chirya 
cha ingʼoma cha Nyamuwanga na Omwana wa Inaama 
chiribha mu-musi omwo. Abhakosi bhaaye 
wone, bhariramya 
Nyamuwanga. 
Bharirora obhusu 
bhwaye na bhuri 
muunu risiina rya 
Nyamuwanga 
ririkaamwa 
ku-chisuusu 
chaaye. 



Nindora abhafuuwe bhoone, abharera na abhakuru, 
bheemereeguuyu imbere ya echitebhe cha ingʼoma. 
Niwo ebhitabho bhinu bhyariga bhikaamirwe-mo 
ebhikorwa bhya abhaanu bhoone nibhifumburwa. 
Echitabho echindi nichifumburwa, 
echo nicho echitabho 
cha obhuwanga. 



Abhafuuwe abho nibharamurwa okuruubhana na 
ebhikorwa bhyebhwe bhinu bhyariga bhikaamirwe 
mu-bhitabho omwo. Omuunu woonewoone unu risiina 
ryaye ryariga ritakaamirwe mu-chitabho cha 
obhuwanga, oyo wone ꞉eeserwe 
mu-nyanja ya omuriro.



Mwoyo wa Nyamuwanga na omwenga wa Omwana 
wa Inaama abhabhirikira Raatabhugenyi Yeesu, 
nibhaayika ati, “Iija!” Abhaanu bhoone wone bhanu 
bharyungwa emisango ejo bhaayike ati, “Iija!” 
Woonewoone unu ari na obhwiro, aaje anywe 
amanji ganu 

agasoosya 
obhuwanga, 
atagurire wuri.



60 60

Nyamuwanga 
       eendere muno 
   abhaanu bhoone bha ku-chaaro kunu. 
   Nikwo okukora ꞉aatumire Omwana 
   waaye wenyere aaje ku-chaaro kunu, 
   korereki bhuri muunu unu keekirisya 
      Omwana oyo aasiga okusimagira, 
            tari abhe na obhuwanga 
              bhwa akajaanende 
                      koone. 



Abharuumi 3:23 kwa okubha abhaanu bhoone bhakorere 
ebhibhiibhi na abhagerukirwa rikusyo rya Nyamuwanga. 

Abharuumi 6:23 Omuunu woonewoone unu ari mugaya wa 
echibhiibhi, omuyeero gwaye ni rufu rwa akajaanende 

koone. Nawe eswe, Nyamuwanga kaachiyaana obhuwanga 
bhwa akajaanende koone. Obhuwanga obhwo bhutari 
muyeero, tari ni chiyaanwa chinu echiramira okutura 

ku-Kirisito Yeesu, Raatabhugenyi weeswe.

Abhayebhuraniya 9:27 Bhuri muunu atereeywe-wo 
okufwa rumwi era, akamara okufwa kaarindirira 

okuramurwa na Nyamuwanga. 



Abhayefeeso 2:8,9 Okubha muchunguuywe kwa 
obhwitiriranya bhwaye, ku-njira ya okwikirisya Yeesu. 
Obhuchungusi obhwo, bhutasookere kw-imwe, tari ni 

chiyaanwa cha Nyamuwanga kw-imwe. 
꞉Ataabhachunguuye okuruubhana na ebhikorwa bhyemwe 

bhya ekisi, korereki omuunu woonewoone asige 
okwikuuya. 

Abharuumi 10:9,10 Omusango ogwo ni ati, ukatogora 
mu-kanwa kaawo omwene ati, “Yeesu ni Raatabhugenyi,” 

na okwikirisya mu-mwoyo gwawo ati Nyamuwanga 
꞉aamusuuruuye okusooka mu-bhafuuwe, urichungurwa na 

Nyamuwanga. Omuunu akeekirisya Yeesu Kirisito kwa 
omwoyo gwaye, kaabharwa okubha omurengeresi imbere 

ya Nyamuwanga. Aakatogora eriikirisya ryaye kwa 
omunwa gwaye, kaachungurwa. 



Yowana 3:16,17 Nyamuwanga eendere muno abhaanu 
bhoone bha ku-chaaro kunu. Nikwo okukora ꞉aatumire 
Omwana waaye wenyere aaje ku-chaaro kunu, korereki 

bhuri muunu unu keekirisya Omwana oyo aasiga 
okusimagira, tari abhe na obhuwanga bhwa akajaanende 

koone. Nyamuwanga ꞉ataatumire Omwana waaye 
ku-chaaro kunu, korereki aramure abhaanu, tari 

꞉aamutumire korereki abhaanu bhachungurwe okutura 
ku-mwene. 

1 Yowana 5:11-13 Obhubhambaasi obhwo ni bhunu, 
Nyamuwanga achiyaanire obhuwanga bhwa akajaanende 
koone. Obhuwanga obhwo echibhubhona kwa okwikirisya 
Omwana waaye. Omuunu woonewoone unu ari na obhumwi 

na Omwana wa Nyamuwanga, ari na obhuwanga obhwo. 
Nawe unu atari na obhumwi nage, atari nabhwo.

Enibhakaamira inyarubha inu, emwe bhanu omwikirisya 
risiina rya Omwana wa Nyamuwanga, korereki mumenye 

ati muri na obhuwanga bhwa akajaanende koone. 

